
	 ສະຖາບັນ ຄົ້ນຄວ້າ ກະສິກໍາ ແລະ ປ່າໄມ້ ແຫ່ງຊາດ ຂຽນເປັນຕົວອັກສອນຫຍໍ້ວ່າ   “ສຄກປ” ແມ່ນອົງ 
ການຈັດຕັ້ງວິຊາການໜຶ່ງ ສັງກັດໃນກົງຈັກການຈັດຕັ້ງຂອງ ກະຊວງ ກະສິກໍາ ແລະ ປ່າໄມ້; ມີຖານະທຽບເທົ່າກົມ, 
ມີພາລະບົດບາດເປັນໃຈກາງໃນການຄຸ້ມຄອງ ແລະ ຈັດຕັ້ງປະຕິບັດວຽກງານຄົ້ນຄວ້າວິທະຍາສາດ ເຕັກນິກ 
ແລະ ນະໂຍບາຍ ກະສິກໍາ ແລະ ປ່າໄມ້ ເພື່ອຮັບປະກັນໃຫ້ແກ່ການຜະລິດກະສິກໍາ ແລະ ປ່າໄມ້ ມີປະສິດທິພາບ, 
ປະສິດທິຜົນສູງ ແລະ ມີຄວາມຍືນຍົງ. ÓêÙòàËêñÝèÍÏéÈÆÜÍÉíòÌÉç ãÖß ÁÜÍâÁÈÅéÈ ÈèñÃÌêò:

I. ÙòàËêñ
1.	 ປະຕິບັດກົດໝາຍ, ມະຕິຕົກລົງ, ດໍາລັດ, ຂໍ້ຕົກລົງ, ຄໍາສັ່ງ ແລະ ແຈ້ງການ ຂອງຂັ້ນເທິງວາງອອກ;

2.	 ຜັນຂະຫຍາຍຍຸດທະສາດລວມ ຂອງຂະແໜງການກະສິກໍາ ແລະ ປ່າໄມ້ ມາເປັນຍຸດທະສາດ, ແຜນການ, 
ແຜນງານ ແລະ ໂຄງການຄົ້ນຄວ້າສະເພາະ ຂອງສະຖາບັນ ຄົ້ນຄວ້າ ກະສິກໍາ ແລະ ປ່າໄມ້ ແຫ່ງຊາດ;

3.	 ຄົ້ນຄວ້າ ນໍາສະເໜີ ສ້າງຮ່າງ ແລະ ປັບປຸງນິຕິກໍາຕ່າງໆ ກ່ຽວກັບຂະແໜງການຕົນ ແລະ ຈັດຕັ້ງການໂຄສະ 
ນາເຜີຍແຜ່ອອກສູ່ສັງຄົມຢ່າງກວ້າງຂວາງ;

4.	 ຄົ້ນຄວ້າ ນໍາສະເໜີ ການປັບປຸງກົງຈັກການຈັດຕັ້ງ ພ້ອມທັງກໍານົດຕໍາແໜ່ງງານໃຫ້ຄົບຖ້ວນ,  ກໍານົດແຜນກໍ່ 
ສ້າງ, ບໍາລຸງ, ຍົກລະດັບພະນັກງານ, ຄຸ້ມຄອງ, ນໍາໃຊ້ ແລະ ປະຕິບັດນະໂຍບາຍຕ່າງໆ ໃຫ້ແກ່ພະນັກງານ-
ລັດຖະກອນ ຕາມລະບຽບກົດໝາຍທີ່ໄດ້ກໍານົດໄວ້;

5.	 ສໍາຫຼວດ, ສຶກສາຄົ້ນຄວ້າດ້ານຊີວະນາໆພັນກະສິກໍາ ແລະ ປ່າໄມ້ ເພື່ອຮັບໃຊ້ໃຫ້ແກ່ການພັດທະນາ, ຄຸ້ມ 
ຄອງ-ນໍາໃຊ້ ແລະ ປົກປັກຮັກສາ ສາຍພັນ ແລະ ແນວພັນ ໃຫ້ມີຄວາມຍືນຍົງ;

6.	 ສຶກສາຄົ້ນຄວ້າ, ເຕົ້າໂຮມ, ຄັດເລືອກ, ສ້າງ, ຂະຫຍາຍແນວພັນພືດ, ແນວພັນສັດ, ແນວພັນປາ ແລະ ສັດນໍ້າ, 
ແນວພັນໄມ້ ແລະ ເຄື່ອງປ່າຂອງດົງທີ່ເປັນບຸລິມະສິດ ເພື່ອຍົກຜະລິດຕະພາບ ແລະ ການປັບຕົວເຂົ້າກັບການ
ປ່ຽນແປງອາກາດ ແລະ ເພື່ອບໍລິການໃຫ້ແກ່ຄວາມຕ້ອງການຂອງຕະຫຼາດ ແລະ ສັງຄົມ;

7.	 ຄົ້ນຄວ້າ  ແລະ  ນໍາສະເໜີນະໂຍບາຍກ່ຽວກັບການພັດທະນາກະສິກໍາ  ແລະ  ປ່າໄມ້ ໃຫ້ສອດຄ່ອງໃນແຕ່ລະໄລ 
ຍະ ເພື່ອຮັບປະກັນຄວາມໝັ້ນຄົງດ້ານສະບຽງອາຫານ, ການຜະລິດເປັນສິນຄ້າ, ການຫັນເປັນອຸດສາຫະກໍາ 
ແລະ ທັນສະໄໝ;

8.	 ຄົ້ນຄວ້າເຕັກນິກ-ເຕັກໂນໂລຊີ ດ້ານການນໍາໃຊ້ກົນຈັກກະສິກໍາ, ຊົນລະກະເສດ, ເຕັກໂນໂລຊີຫຼັງເກັບກ່ຽວ, 
ລະບົບ, ຮູບແບບ ແລະ ວິທີການຜະລິດກະສິກໍາທີ່ມີປະສິດທິພາບ ແລະ ປະສິດທິຜົນສູງ ໂດຍສົມທົບແໜ້ນ 
ກັບພາກສ່ວນສົ່ງເສີມກະສິກໍາ;

9.	 ສັງລວມ, ຄຸ້ມຄອງ, ເຜີຍແຜ່, ແລກປ່ຽນ ແລະ ບໍລິການຂໍ້ມູນຂ່າວສານ ດ້ານການຄົ້ນຄວ້າທົດລອງກະສິກໍາ 
ແລະ ປ່າໄມ້;

10.	ປະສານສົມທົບກັບຫ້ອງການ, ບັນດາກົມ, ພະແນກກະສິກໍາ ແລະ ປ່າໄມ້ ປະຈໍາແຂວງ, ນະຄອນຫຼວງ, 
ຫ້ອງການກະສິກໍາ ແລະ ປ່າໄມ້ ປະຈໍາເມືອງ, ສູນບໍລິການເຕັກນິກ, ບ້ານ, ກຸ່ມບ້ານ, ໂຄງການ ແລະ ບັນດາ 
ພາກສ່ວນອື່ນໆທີ່ກ່ຽວຂ້ອງ ເພື່ອຜັນຂະຫຍາຍຜົນສໍາເລັດຂອງການຄົ້ນຄວ້າທົດລອງກະສິກໍາ ແລະ ປ່າໄມ້ 
ອອກສູ່ການຜະລິດຢ່າງກວ້າງຂວາງ;

11.	ຄຸ້ມຄອງການເຄື່ອນໄຫວຂອງບັນດາພະແນກ, ສູນຄົ້ນຄວ້າ, ສູນຄົ້ນຄວ້າສະເພາະດ້ານ, ວິສາຫະກິດ ແລະ 
ຫົວໜ່ວຍວິຊາການທີ່ຂຶ້ນກັບຕົນ ຕາມການມອບໝາຍ.

12.	ກໍ່ສ້າງ ແລະ ບໍາລຸງຍົກລະດັບນັກຄົ້ນຄວ້າ ລະດັບປະລິນຍາໂທຂຶ້ນໄປ, ວິຊາການສະເພາະດ້ານ ໃຫ້ມີ 
ຄວາມຮູ້ ແລະ ຄວາມສາມາດພຽງພໍ ໂດຍປະສານສົມທົບກັບກົມກ່ຽວຂ້ອງ, ສະຖາບັນການສຶກສາ, ວິທະຍາ 
ໄລກະສິກໍາ ແລະ ປ່າໄມ້ເພື່ອຕອບສະໜອງຕາມຄວາມຮຽກຮ້ອງຕ້ອງການ ຂອງວຽກງານຄົ້ນຄວ້າ ກະສິກໍາ 
ແລະ ປ່າໄມ້ ໃນສະເພາະໜ້າ  ແລະ ຍາວນານ.



13.	ພົວພັນຮ່ວມມື, ຂົນຂວາຍແຫຼ່ງທຶນ ທັງພາຍໃນ ແລະ ຕ່າງປະເທດ ເພື່ອເສີມສ້າງຄວາມອາກສາມາດ ແລະ     
ຮັບໃຊ້ໃນການຈັດຕັ້ງປະຕິບັດວຽກງານຂອງຕົນ ໃຫ້ໄດ້ຮັບໝາກຜົນຕາມຄາດໝາຍທີ່ໄດ້ວາງໄວ້;

14.	ສ້າງ, ນໍາສະເໜີງົບປະມານ ແລະ ແຜນການລົງທຶນປະຈໍາປີ, 5 ປີ ພ້ອມທັງຊຸກຍູ້, ຕິດຕາມ, ກວດກາ, ປະເມີນ  
ຜົນ ແລະ ສະຫຼຸບລາຍງານຜົນການຈັດຕັ້ງປະຕິບັດ ຕາມລະບຽບຫຼັກການ; 

15.	ປະຕິບັດໜ້າທີ່ອື່ນໆຕາມການຕົກລົງ ແລະ ມອບໝາຍຂອງຂັ້ນເທິງ.

II. ຂອບເຂດສິດ
1.	 ຄົ້ນຄວ້າ ແລະ ນໍາສະເໜີຮ່າງຂໍ້ຕົກລົງ, ຄໍາສັ່ງ, ຄໍາແນະນໍາ, ແຈ້ງການ ແລະ ລະບຽບການຕ່າງໆ ກ່ຽວກັບ 

ວຽກງານຈັດຕັ້ງພັກ-ພະນັກງານ ຕໍ່ຂັນເທິງ ເພື່ອຂໍອະນຸມັດ.

2.	 ອອກຂໍ້ຕົກລົງ, ຄໍາສັ່ງ, ຄໍາແນະນໍາ, ແຈ້ງການ ແລະ ກໍານົດໝາຍເຕັກນິກ ຫົວນ່ວຍວິຊາການສາຍຕັ້ງຢູ່ທ້ອງ 
ຖີ່ນໃນການຈັດຕັ້ງປະຕິບັດວຽກງານ;

3.	 ຄຸ້ມຄອງ, ຕິດຕາມ, ກວດກາ ແລະ ປະເມີນຜົນການຈັດຕັ້ງປະຕິບັດໜ້າທີ່ວຽກງານ ຂອງບັນດາຫົວໜ່ວຍ ທີ່ 
ຂຶ້ນກັບການຄຸ້ມຄອງ ຂອງສະຖາບັນ ຄົ້ນຄວ້າ ກະສິກໍາ ແລະ ປ່າໄມ້ ແຫ່ງຊາດ ໃນແຕ່ລະໄລຍະຢ່າງເປັນລະບົບ 
ແລະ ຕໍ່ເນື່ອງ;

4.	 ຄຸ້ມຄອງ ແລະ ນໍາໃຊ້ຊັບສົມບັດ, ພາຫະນະ, ງົບປະມານ ທີ່ຂຶ້ນກັບສະຖາບັນ.

5.	 ຄົ້ນຄວ້າ ແລະ ນໍາສະເໜີສ້າງຕັ້ງ, ປັບປຸງ ຫຼື ຍຸບເລີກໂຄງປະກອບການຈັດຕັ້ງ, ບັນຈຸສັບຊ້ອນພະນັກງານຕາມ 
ຕໍາແໜ່ງງານ ແລະ ກາໍນົດລະບອບແບບແຜນວິທີເຮັດວຽກຕາມຄວາມຮັບຜິດຊອບຂອງຕົນ;

6.	 ຄົ້ນຄວ້າ ແລະ ສະເໜີແຕ່ງຕັ້ງ ນາມມະຍົດຂອງນັກຄົ້ນຄວ້າ, ຍົກຍ້າຍໜ້າທີ່, ປົດຕໍາແໜ່ງ, ສັບຊ້ອນ ຈັດວາງ, 
ປະຕິບັດວິໄນ, ຍ້ອງຍໍ ແລະ ປະຕິບັດນະໂຍບາຍອື່ນໆ ຕໍ່ພະນັກງານລັດຖະກອນ ຜູ້ຢູ່ພາຍໃຕ້ຄວາມຮັບຜິດ 
ຊອບຂອງຕົນ;

7.	 ພົວພັນຮ່ວມມື, ແລກປ່ຽນແນວພັນ, ບົດຮຽນ, ຂໍ້ມູນຂ່າວສານ ແລະ ຜົນສໍາເລັດຂອງການຄົ້ນຄວ້າທົດລອງ ທີ່ 
ກ້າວໜ້າກັບອົງການ ຫຼື ສະຖາບັນທີ່ກ່ຽວຂ້ອງ ທັງພາຍໃນ ແລະ ຕ່າງປະເທດ, ນັບທັງກໍ່ສ້າງພະນັກງານລະດັບ 
ປະລີນຍາໂທຂຶ້ນໄປ ບົນພື້ນຖານຕ່າງຝ່າຍຕ່າງມີຜົນປະໂຫຍດ ແລະ ໄດ້ຕົກລົງຮ່ວມກັນ ຕາມການມອບໝາຍ 
ຂອງລັດຖະມົນຕີ;

8.	 ຈັດຕັ້ງ ແລະ ເຂົ້າຮ່ວມກອງປະຊຸມ, ສໍາມະນາ, ຝຶກອົບຮົມ ແລະ ນໍາໃຊ້ສື່ໂຄສະນາຕ່າງໆທີ່ຖືກຕ້ອງຕາມກົດ 
ໝາຍ ເພື່ອເຜີຍແຜ່ຜົນສໍາເລັດຂອງການຄົ້ນຄວ້າວິທະຍາສາດເຕັກນິກກະສິກໍາ ແລະ ປ່າໄມ້ ຢ່າງກວ້າງ 
ຂວາງ.

9.	 ໃຫ້ບໍລິການວິຊາການ ແລະ ບໍລິການທີ່ປຶກສາທີ່ຊຸກຍູ້ການຜັນຂະຫຍາຍແຜນພັດທະນາເສດຖະກິດ ສັງຄົມ  
ບົນພື້ນຖານລະບຽບກົດໝາຍທີ່ກໍານົດໄວ້;

10.	ປະຕິບັດຕາມລະບອບການມອບເໝົາ, ມອບວຽກອີງຕາມຫົວຂໍ້ການຄົ້ນຄວ້າວິທະຍາສາດຫຼື ໂຄງການຕ່າງໆ 
ໃຫ້ນັກຄົ້ນຄວ້າ ບົນພື້ນຖານການເຊັນສັນຍາຜູກພັນລະຫວ່າງ ສະຖາບັນ ຄົ້ນຄວ້າ ກະສິກໍາ ແລະ ປ່າໄມ້ 
ແຫ່ງຊາດ ແລະ ນັກຄົ້ນຄວ້າ;

11.	ປະຕິບັດສິດອື່ນໆ ຕາມການຕົກລົງ ແລະ ມອບໝາຍຂອງຂັ້ນເທິງ.


